
Acord de la Mesa del Parlament pel qual s’aprova la versió en occità (aranès) de la Llei 14/2020, del 25 de novembre, de modificació del llibre segon del Codi civil de Catalunya, relatiu a la persona i la família


De conformitat amb el que disposen l’article 6.5 de l’Estatut d’autonomia de Catalunya; l’article 4 de la Llei 2/2007, del 5 de juny, del Diari Oficial de la Generalitat de Catalunya, i l’article 7 de la Llei 35/2010, de l’1 d’octubre, de l’occità, aranès a l’Aran, la Mesa del Parlament, en la sessió tinguda el dia 6 de juliol de 2021, ha aprovat la versió en occità, en varietat aranesa, de la Llei 14/2020, del 25 de novembre, de modificació del llibre segon del Codi civil de Catalunya, relatiu a la persona i la família, aprovada pel Ple del Parlament en la sessió tinguda el dia 18 de novembre de 2020 i publicada en el Butlletí Oficial del Parlament de Catalunya número 740 del 25 de novembre de 2020, i en el Diari Oficial de la Generalitat de Catalunya número 8283, del 30 de novembre de 2020, el text de la qual es reprodueix a continuació, a l’efecte que es publiqui en el Diari Oficial de la Generalitat de Catalunya i s’hi inclogui el número i la data de la llei publicada, i també la fórmula de promulgació.

Palau del Parlament, 6 de juliol de 2021



La secretària segona	La presidenta

Lei 14/2020, deth 25 de noveme, de modificacion deth libre dusau deth Còdi civiu de Catalonha, relatiu ara persona e era familha


Preambul

Er article 17 der Estatut d'autonomia de Catalonha arreconeish eth dret des mainatges a arrecéber era atencion integrau de besonh entath desvolopament dera sua personalitat e eth sòn benèster, e er article 41.3 establís coma principi rector dera activitat des poders publics eth besonh de garantir que s'afronten de manèra integrau totes es formes de violéncia contra es hemnes.

Er emparament des menors hilhs des hemnes victimes de violéncia de genre a constituït un des èishi deth pacte d'estat sus aguesta matèria. Coma conseqüéncia dera reforma dera Lei organica 8/2015, deth 22 de junhsèga, de modificacion deth sistèma d'emparament ara enfància e ara adolescéncia, se modifiquèc era Lei organica 1/2004, deth 28 de deseme, de mesures d'emparament integrau contra era violéncia de genre, er article 1.2 dera quau includís coma victimes dera violéncia de genre es hilhs menors d'edat des hemnes que patissen aguest tipe de violéncia. Era madeisha lei qu'a era fin d'erradicar era violéncia de genre e aufrir era assisténcia de besonh as hilhs mendres que ne son victimes.

Er article 30 dera Lei 5/2008, deth 24 d'abriu, deth dret des hemnes a erradicar era violéncia masclista, establís eth contengut deth dret des hemnes ar emparament efectiu.

De un aute costat, er article 53 hè allusion as modèls d'intervencion e es politiques publiques e especifique dirèctament qu'eth Govèrn «a de desvolopar modèls d'intervencion integrau en tot eth territòri de Catalonha per mejan d'un hilat de servicis de qualitat en toti es encastres, que sigue capable de dar responses avientes, agiles, pròplèus e coordinades as besonhs e es procèssi des hemnes que patissen o an patit situacions de violéncia masclista, e tanben as sòns hilhes e hilhs quan ne siguen testimònis e victimes». Aguesti modèls d'intervencion an d'includir coma elements essenciaus era informacion, era atencion primària e era atencion especializada.

Er article 236-8 deth libre dusau deth Còdi civiu de Catalonha, relatiu ara persona e era familha, establís er exercici conjunt dera potestat parentau, exceptat que s'acòrde ua auta modalitat d'exercici o qu'es leis o era autoritat judiciau dispòsen ua auta causa. Per aguest motiu, se modifique eth dit article 236-8 deth libre dusau deth Còdi civiu de Catalonha, de sòrta que -mentre non se dicte ua decision judiciau que règle era potestat parentau- era assisténcia e era atencion psicologica demoren dehòra deth catalòg d'actes que requerissen ua decision conjunta en exercici dera potestat parentau.

Atau, quan i age ua senténcia condemnatòria -mentre non s'extinguisque era responsabilitat penau- o quinsevolh des progenitors sigue sometut a un procès penau iniciat per auer atemptat contra era vida, era integritat fisica, era libertat, era integritat morau o era libertat e indemnitat sexuaus der aute progenitor o des hilhs d'andús, n'i a pro damb eth consentiment deth progenitor contra eth quau s'age atemptat entà qu'es hilhs menors d'edat poguen arrecéber era atencion e era assisténcia psicologiques. Maugrat açò, cau informar-ne prèviament ath progenitor sometut a bèth un d'aguesti supòsits. En aguest sens, mentre era autoritat judiciau non se pronóncie sus es mesures cautelares qu'an de regir era potestat parentau, se se complís bèth un des supòsits nomentadi, non cau eth consentiment deth progenitor afectat entà qu'eth menor d'edat afectat per violéncia de genre pogue arrecéber assisténcia psicologica.

Es resultats dera enquèsta de violéncia masclista en Catalonha deth 2017 reflectissen que, deth totau de hemnes victimes d'episòdis de violéncia masclista que conviuien damb menors d'edat en moment des hèts, eth 32,3% afirmèren qu'aguesti les presencièren. Aguesta realitat pòrte a concludir eth besonh de modificar er emparament des menors e dar ua responsa urgenta a cèrti aspèctes qu'avalen era presenta modificacion, que desestaque era intervencion psicologica des menors exposadi a violéncia de genre der exercici conjunt dera potestat parentau.


ARTICLE UNIC. ADDICION D'UA LETRA AR APARTAT 2 DER ARTICLE 236-8 DETH LIBRE DUSAU DETH CÒDI CIVIU DE CATALONHA, RELATIU ARA PERSONA E ERA FAMILHA

Se hig ua letra, era d, ar apartat 2 der article 236-8 deth libre dusau deth Còdi civiu de Catalonha, relatiu ara persona e era familha, damb eth tèxte següent: 

«d) Entara atencion e era assisténcia psicologiques des hilhs menors d'edat, non cau eth consentiment deth progenitor contra eth quau se seguís un procediment penau pr'amor d'auer atemptat contra era vida, era integritat fisica, era libertat, era integritat morau o era libertat e indemnitat sexuaus der aute progenitor o des hilhs comuns menors  d'edat, o contra eth quau s'a dictat ua senténcia condemnatòria, mentre non s'extinguisque era responsabilitat penau. Era assisténcia psicologica as hilhs majors de setze ans requerís eth sòn consentiment.»


Disposicion finau. Entrada en vigor

Aguesta lei entre en vigor londeman d’auer estat publicada en Diari Oficial de la Generalitat de Catalunya.

